Татарстан  Республикасы   

Әгерҗе шәһәре 

муниципаль гомуми белем учреждениесе

 1 нче гимназия

“Мин татарча сөйләшәм” 

республика акциясенә

материаллар
Әгерҗе шәһәре 1 нче гимназиясе

укучылары һәм укытучыларының

эш отчеты
2010 нчы ел

Хөрмәтле “Мин татарча сөйләшәм” республика акциясен оештыручылар. Без, Әгерҗе шәһәре 1 нче гимназиясе укучылары һәм укытучылары, быел да туган телебезне саклау максатыннан оештырыла торган бу күркәм эштә бик теләп катнаштык. 26 нчы апрель көнне Бауман урамында тагын очрашырбыз дип ышанып, сезгә эшебез турында отчет юллыйбыз: 

- акция буенча үткәрелгән эшләрнең газета битләрендә чагылышы;

- 14 видеосюжет тәкъдим итәбез;

          - класстан тыш чаралар (“Тамчы шоу”, Халыкара туган тел көне”нә багышлап уздырылган “Теле барның киләчәге бар”исемле укучыларның v фәнни-гамәли конференциясе программасы, ”И туган тел, и матур тел” исеме астында шигырь конкурсы, “Яхшы сүз-җан азыгы” класс сәгате, Ижау шәһәренә “Минем Удмуртиям” телерадиокомпаниясенә, “Яңарыш” газетасы  редакциясенә сәяхәт, гимназиядә чыгучы “Энҗеләр” газетасы, Укытучылар елына багышланган сочинениеләр конкурсы, акциягә багышланган шигырь иҗат итү конкурсы, халык белән аралашу турында фотосюжетлар, “Зирәк тиен” конкурсы)

Әгәр барлый китсәк, акциядә катнашучыларның саны гимназия буенча 110 га якын.  Безнең Әгерҗе радиосында чыгыш ясавыбыз  шәһәребез һәм бөтен район халкының игътибарын акциягә җәлеп итте. Гимназиядә белем алучы 457 укучы да “Мин татарча сөйләшәм” акциясенә тартылды. 

Бу акцияне оештырган җитәкчеләргә ихтирамыбызны, эур рәхмәтебезне белдерәбез. Акция киң колач җәеп дәвам итсен. 

     Телебез  - матур, күркәм тел. Әгәр милләтнең теле кулланылмый башласа, ул юкка чыга. Моның өчен сугыш та, кан кою да кирәкми.Телне бетердең исә, халкыбызның гореф - гадәтләре, әдәбияты, мәдәнияте дә бетә. Безнең бурыч - халкыбызда милли аң, милли горурлык уяту, телебезне саклап калу. Тел өчен көрәш – милләт өчен көрәш.  Көрәшебез дәвам итә…

 Әгерҗе шәһәре  
 1 нче гимназиянең 

телебезне сөюче

  укучылары

Укытучылар: Ризванова Әлфинә Әхтәмҗановна,

 Закирова Гөлназ Илдусовна.

PS: Бөтен электрон вариантлар (видеосюжетлар) электрон  почта аша җибәрелде 
“Мин татарча сөйләшәм”
акциясендә үткәрелгән  чаралар:
                                             Тамчы шоу. 

Туган тел көненә багышлап үткәрелгән интеллектуаль бәйге. 


-Хәерле көн, хөрмәтле укучылар. Бүген без сезне “Тамчы шоу”карарга чакырабыз. Бүген бәйгедә 2 команда катнаша: 5-6нчы сыйныфлар. Алар үзләренең белемнәрен күрсәтерләр. 

Командалар белән танышу.

1нче команда. “Тамчы”.

Девизы: “Тамчыга тамчы кушылып, күл була”.

2нче команда. “Җилкәннәр”.

Девизы: “Җилкәннәр җилдә сынала”.

 (Жюри белән таныштыру).


1нче тур. “Кем тизрәк?” дип атала.

(Кайсы команда сорауларга тизрәк җавап бирә? (дөрес җавап 1 балл белән бәяләнә)

Сораулар:

1. Казанның җәяүлеләр йөри торган урамның исеме (Бауман урамы)

2. Татарстанның дәүләт гербында нинди җәнлек сурәтләнгән? (ак барс)

3. Ә Әгерҗе гербында нәрсә сурәтләнгән? (Әгерҗе исемле егет)

4. Казан Кремле каршында кемгә һәйкәл куелган? (М. Җәлилгә)

5. Шәһәребезнең 3нче мәктәп ишегалдында кемгә багышланган һәйкәл тора? (Т. Гыйззәткә)

6. Сөембикә манарасы ничә катлы? (7 кат)

7. Тукайның кайсы шигыре татар халкы өчен гимн булып тора? (Туган тел)

8. “Әгерҗекәй, туган яккаем,

Йөрәгемдә үскән ак каен...” сүзләренең авторы кем? (Ф. Хәкимова)

9. Әгерҗе яныннан ага торган зур елганың исеме? (Иж)

10. Районыбыз газетасы исеме? (Әгерҗе хәбәрләре)

11. Татарстанда 2010 нчы ел нинди ел дип игълан ителде? (укытучылар елы)

12. Татарстан Республикасының яңа сайланган президенты исеме? (Р. Н. Миннеханов)


2нче тур. “Игътибарлылык”.

а) Командалар биремне чиратлап үти. (Укучыларның ни дәрәҗәдә игътибарлы булуларын ачыклау.)


Экранда Казан шәһәрендәге биналар күрсәтелә.: 

Спас манарасы;

Сөембикә манарасы;

Г.Камал исемендәге Татар дәүләт академия театры;

Кол Шәриф мәчете;

Пирамида күңел ачу үзәге.

 “Тамчы” командасына сорау:

-Икенче рәсемдә нинди бина күрсәтелде?

 “Җилкәннәр” командасына сорау:

-4нче рәсемдә нинди бина күрсәтелде? 


(Җавапларның дөреслеге экранда күрсәтелә).

ә) Бу бирем дә экранда күрсәтелә.. (Җавапны 2 команда да кәгазь битенә яза.) Өзек күрсәтелә.

Сорау:
-Әлеге эпизодта яңгыраган көй нинди уен коралында башкарыла?(скрипка) (җавап яңадан күрсәтелә)

(Сүз жюрига бирелә)
3нче тур “Г.Тукайны беләсеңме?”дип атала.

(Сораулар 2 командага да чиратлашып бирелә.)

1. Тукайның исемнәрен санап чык. (Тукай, Габдулла, Апуш, Шүрәле)

2.  Тукай яшәгән урыннар. (Казан, Җаек, Кырлай, Өчиле, Кушлавыч)

3. Әсәрләрендә иң күп кулланылган образлар. ( Кояш, песи, эт, бала, ай) 

Тукай исеме белән бәйле урыннар (Кырлай авылы, Тукай районы, Тукай исемендәге филармония, Тукай музейлары, һәйкәлләр, Тукай исемендәге дәүләт премиясе).

5. Тукайның әнисенең исеме(Мәмдүдә).  Тукайның әтисенең исеме (Мйхәммәтгариф).

6. Тукай шигырьләрен ничә яшьтә язган? (19).

7. Дөньга күзе ачылган урын? (Кырлай)

8. Бала белән сөйләшүче җан иясе? (күбәләк)

9. Әбинең ничә күгәрчене арасында ул бер чәүкә баласы булган? (6)

10. Кызыклы шәкерт (Акбай)

11. Ян тәрәзә каршысында дәрес әзерләүче (Сабый)

 Сүз жюрига бирелә.

4нче тур. “Капитаннар ярышы”.

Тел турындагы мәкальләрнең башы әйтелә, ахырын дәвам итәргә.

“Тамчы” командасы капитанына мәкальләр.

1. Алтыда белгән ана телең алтмышта онытылмас.

Ананың балага биргән иң зур бүләге-тел.

3. Ана теле бер булыр.

4. Бит күрке күз, тел күрке сүз.

5. Әйткәннән тел калмас.

6. Иле барның теле бар.

7. Иң татлы тел-туган тел, анам сөйләп торган тел.

8. Сөйдергән дә тел, биздергән дә тел.

9. Сөяксез тел ни димәс?

10. Тел Төмәнгә илтә.
“Җилкәннәр” командасы капитанына мәкальләр.

1. Тел үзе кечкенә, сүзе дөньяга сыймый.

2. Тел юата да, елата да.

3. Туган телем-иркә гөлем, киңдер сиңа күңел түрем.

4. Туган телен кадерләгән халык кадерле булыр.

Туган тел үзем өчен, башка тел көнем өчен.

6. Баш-сандык, тел-ачкыч.

7. Теле бозыкның күңеле бозык. 
8. Тел -күңелнең көзгесе.

9. Дөньяда иң татлы нәрсә дә-тел, иң ачы нәрсә дә-тел.

10.  Акылы кысканың теле озын.

Сүз жюрига бирелә. Җавапларны бәяли, җиңүче коианданың исемен әйтә. 
